
Championnat | Divisioun (Dun sur Meuse)

23 Féscher haten sech den 10 Juni moies fréi zu Dun-sur-Meuse afonnt fir déi 1. Manche
vum nationalen Championnat 2023 an Ugréff ze huelen. Kuerz virum Championnat hunn 2
Féscher decidéiert awer net mat drun deel ze huelen. Well mer awer némmen 1 Platz nach
besetzen konnten, wieren mer also net ganz besat.

Am Virfeld ass bei den Trainingseenheeten nawell gutt gefaangen ginn. Et war kloer
erkenntlech dass Meuse eng Villfalt vun Zorten Fésch opzeweisen huet wou mir bei eis
némmen nach dreemen kennen. Rout’'a, Plaquetten, Bréissemen, Pijen an awer och nach
Blénkerten an Lauen wéi och eenzel Makréilen sinn gefaangen ginn. Gottseidank ass dést
Gewasser awer vun der Grondel bis elo nach verschount bliwwen.

Samschdes moies dunn hunn eisen Coach den Jeff an ech selwer den Tirage virgeholl. Wéi
et am Reglement virgesinn ass, gétt eisen Championnat no engem System mat
Configuratiounen geféscht. Nom Tirage hunn d’ Féscher dunn och hier Platzen op gesicht
an nom Signal vum Jeff konnten se dunn endlech opriichten.

Um genau 11 Auer ass et lassgaang. D’ Manchen daueren insgesamt émmer 4 Stonnen. Et
huet sech direkt bemierkt gemaach dass am Secteur A op den klengen Nummeren gefaang
ginn ass. Zur Métt zou war et relativ schweier. Och am 2ten Secteur konnt némmen den
ieweschten Kapp, den Gruin John vereenzelt besser Fésch fanken. Esou dass am Secteur
A den Braun Steve naischt ubrennen gelooss huet an seng Manche mat iwwer 7 kg fir sech
entscheeden konnt. 2ten ass ginn den Thinnes Mike (Billy) an drétten den Schmitt Jérdme.
Den B Secteur huet och den Griin John dominant mat iwwer 3 kg gewonn, do virum Steffen
Mike an dem Stranen Roger.

Den zweeten Dag dunn ass déi 2. Manche op der selwechter Streck ausgedroen ginn. D’
Baissverhaalen war an sech iwwerall dat selwecht ewéi den éischten Dag. Op vereenzelt
Platzen war et relativ schwéier un den Fésch erun ze kommen. Leit déi hier Taktik aleng op
den decken Fésch gesat hunn sinn deels och belount ginn. Et ass awer émmer erém
schwéier den Risiko wéllen anzegoen. Deels sinn dann awer och déi Leit belount ginn. Esou
ass dann och den A Secteur gewonn ginn vum Steffen Mike mat 5.800 gr. virum Deldegan

Manuel mat 3405 gr, an dem Steffen Kevin mat och nach knapps iwwer 3 Kilo. Den Secteur
B huet den Braun Steve weider dominéiert an der Konkurrenz keng Chance gelooss. Eng
kloer 1 Platz mat 9670 gr. koum dobédi eraus. 2ten ass ginn den Schmitt Jérébme an 3ten
den Jadin Serge.

No 2 geféschten Manchen un engem wonnerschéinen Gewasser leien dann och ob deenen
éischten Platzen den Braun Steve mat 2 Punkten, dann den Steffen Mike mat 3 Punkten an
ob der 3ter Platz den Schmitt Jérbme mat 5 Punkten.

Ech soen all Féscher een groussen Merci fir den Disziplin deen se gewisen hunn. Weider
esou. Een Merci och un déi Leit de gehollef hunn, an speziell dem Jeff deen sech Emmer
nach bereet erklaert fir Aufgab vum Nationaltrainer ze erféllen.

Déi nachst 2 Manchen ginn dann ausgedroen den 23ten an 24ten September bei eis
doheem un der Musel.

